REZIME

U magistarskom radu kandidat  prezentira specifičnosti rada korištenih tehnologija gravitacijske koncentracije separacije RMU “Banovići”, od njene izgradnje do danas. U analizi rada drobiličnog postrojenja rovnog uglja istražuje utjecaj drobiličnog postrojenja na granulometrijski sastav rovnog uglja u smislu povećanja sitnih klase, a zatim istražuje utjecaj granulometrijskog sastava rovnog uglja na sistem za prečišćavanje tehnoloških voda, kao i utjecaj na  kvalitet oplemenjivanja. Sva istraživanja i analize imaju za cilj definisanja uloge drobiličnog postrojenja na kvalitet oplemenjivanja u separaciji RMU “Banovići”.
U zaključnim razmatranjima kandidat prezentira rezultate koji proizilaze iz analiza utjecaja drobiličnog postrojenja rovnog uglja na kvalitet oplemenjivanja, kojima se identificiraju i definišu stručna dostignuća rada na sljedeći način:

· kvalitet tehnološke vode je lošiji iz razloga povećanja frakcije – 0,5 mm u bazenu za dekantaciju ,što usložnjava i otežava rad postrojenja tehnološke vode , a dobra tehnološka voda je preduslov za kvalitetno oplemenjivanje,

· cijena održavanja drobiličnog postrojenja je izrazito visoka sa čestim kraćim zastojima pogotovo kod rovnog uglja sa više krupne jalovine,

· povećanje sitnih klasa -20 mm i do 10 % u ulaznom rovnom uglju u postrojenja za oplemenjivanje dodatno opterećava mašinu taložnicu za srednje klase,

· značajno smanjenje klasa -60+40 mm i -40+20 mm u odnosu na rovni ugalj na istovaru , a koje su najkvalitetniji asortimani po svim pokazateljima,

· lošije odvajanje u mašini taložnici za srednje klase u odnosu na mašinu taložnicu za krupne klase nastalu kao posljedica preopterećenosti koja je iznad maksimalnog kapaciteta.

Polazeći od osnove predpostavke da naučna teorija predstavlja manje ili više razvijen sistem opštih hipotetičkih izraza, logično sređenih u skladnu cjelinu, koji se odnose na jedno određeno područje pojava, ili niz međusobno povezanih opštih principa o odnosima među pojavama, u ovom radu naučni doprinos se ogleda kroz:

· u konkretnom slučaju bi uz uvođenje prethodnog klasiranja drobilica kapaciteta 1000 t/h mogla biti zamijenjena drobilicom daleko manjeg kapaciteta ( 200 t/h ) što automatski podrazumijeva daleko manje troškove održavanja,

· granulometrijski sastav rovnog uglja je jedan od važnih uvjeta za kvalitetan rad Separacije. Pravilna raspodjela ugljena na postrojenja u određenom procentualnom omjeru predstavlja osnovni preduvjet za normalno iskorištenje cjelokupnog postrojenja za oplemenjivanje. Primjera radi povećanje iznad 33 % sitnih klasa dovodi do preopterećenja kapaciteta mašine taložnice za srednje klase,

· sudjelovanje materijala koji se usitnjava iznad 30%  poželjno je vršiti prethodno klasiranje. Na ovaj način se povećava kapacitet drobilice iz razloga da se ista ne opterećuje već dovoljno usitnjenim materijalom.

